
(ᐊᖏᕈᑕᐅᔪᖅ ᔫᓂ 15, 2006) 
 
ᑲᒥᓴᓇᖓ ᓄᓇᕗᒥ ᖃᐅᔨᒃᑲᕐᑕᐅᓂᓂ ᐊᑐᕐᓱᒍ, ᐊᖏᖅᑕᐅᓂᓂᓗ ᒪᓕᒐᓕᐅᕐᕕᒃᒧᑦ, ᐅᑯᓂᖓ 
ᐋᖅᑭᒋᐊᕐᑎᑦᓯᕗᖅ: 
 
1. ᑖᒃᑯᐊ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᖓ ᐃᓚᒋᐊᕐᑕᐅᕗᖅ ᐆᒧᖓ ᐱᖁᔭᒧᑦ.  
 
2. ᑎᑎᕋᕐᓯᒪᓂᖓᓂ 31(2) ᐃᓚᒋᐊᕐᑕᐅᕗᖅ ᐲᖅᑕᐅᓗᓐᓂ “54 ᐊᒻᒪ 57” ᐊᒻᒪ 
ᐊᓯᔨᐅᑎᖃᕐᓱᓂ ᐅᑯᓂᖓ “54, 57 ᐊᒻᒪ 57,1”. 
 
3. ᐅᑯᐊ ᐃᓚᒋᐊᕈᑲᐅᓯᒪᔪᑦ ᐃᓚᖓᓂ 57: 
 
ᐊᖏᐅᑕᐅᔪᑦ ᐊᐅᓚᑕᐅᖃᑕᕐᑐᑦᓗ ᐅᖅᓱᐊᓗᓕᕆᓂᕐᒧᑦ 
57.1. ᒥᓂᔅᑕᖓ ᑮᓇᐅᔭᓕᕆᓂᕐᒧᑦ ᐃᒪᓐᓇᐃᓕᐅᕈᓐᓇᕐᑐᖅ, ᑭᒐᕐᑐᐃᓗᓂ ᑲᒥᓴᓇᒥᒃ ᒪᓕᒃᓗᓂᓗ 
ᐊᑐᐊᒐᖏᓐᓂᒃ ᐊᒻᒪ ᒪᓕᒃᑕᐅᖁᔭᐅᔪᓂᒃ ᑲᑎᒪᔨᖏᓐᓄᑦ ᒪᓕᒃᓗᓂ, ᐊᖏᖃᑎᒌᖃᑎᖃᕈᓐᓇᕐᐳᖅ 
ᐊᐅᓚᑦᓯᒍᓐᓇᕐᓱᓂᓗ ᑮᓇᐅᔭᓂᒃ ᐊᐅᓚᑦᓯᔪᑕᐅᓂᐊᕐᑐᓂᒃ ᐊᑕᕐᓇᖏᑦᑐᒃᑯᑦ ᐅᖅᓱᐊᓗᓕᕆᓂᕐᒧᑦ 
ᐊᑭᒋᖃᑕᕐᑕᖏᓐᓂᒃ, ᐅᑯᐊ ᐃᓚᐅᓗᑎᒃ 

(a) ᓯᕗᒧᐊᒃᑎᑦᓯᖃᑕᕐᓂᕐᒧᑦ ᐊᖏᐅᑎᓂᒃ; 
(b) ᐊᐅᓚᑦᓯᔪᑕᐅᖃᑕᕐᑐᑦ ᐊᒻᒪ ᓇᑦᓕᕌᕈᑕᐅᔪᓐᓇᕐᑐᑦ; 
(c) ᐊᐅᓚᑦᓯᔪᑕᐅᖃᑕᕐᑐᓄᑦ ᑕᐅᖅᓰᖃᑕᕐᓂᖅ ᐊᒻᒪ; 
(d) ᐊᐅᓚᑦᓯᔨᐅᖃᑕᕐᓗᓂ ᐊᖏᐅᑎᓂᒃ ᐊᑐᐃᓐᓇᐅᑎᓯᖃᑕᕐᓗᓂ ᐅᕙᓘᓐᓃᑦ 

ᐅᐱᓇᕐᓂᒃᑰᕐᑎᓯᖃᑕᕐᓗᓂ ᐊᖏᐅᑕᐅᓯᒪᔪᓂᒃ ᐅᕙᓘᓐᓃᑦ 
ᐊᐅᓚᑦᓯᔪᑕᐅᓂᐊᕐᑐᓂᒃ ᐅᖃᐅᓯᐅᓯᒪᔪᓂᒃ ᐅᕙᓂ ᐃᓚᖓᓃᑐᓂᒃ. 

 
4. ᐅᑯᐊ ᐃᓚᒋᐊᕈᑕᐅᕗᑦ ᑭᖓᖓᒍᑦ ᑎᑎᕋᕐᓯᒪᔪᐊᑕ 107(c.1): 
 

(c.2) ᑕᒪᒃᑯᐊ ᐊᖏᐅᑕᐅᓯᒪᔪᑦ ᐊᒻᒪ ᐊᐅᓚᑕᐅᓂᐊᕐᑐᑦ ᐅᖃᐅᓯᕆᔭᐅᓯᒪᔪᑦ 
ᐃᓚᖓᓂ 57.1, ᑕᒪᒃᑯᐊ ᐃᓕᖅᑯᓯᕆᔭᐅᓲᑦ ᐊᖏᖃᑎᒌᒃᑐᖃᕐᑎᑦᓗᒍ 
ᐊᒻᒪ ᓄᖅᑲᕐᑎᑕᐅᔪᖃᕐᑎᑦᓗᒍ, ᐊᒻᒪ ᐊᒥᓲᑎᒋᓂᖏᓐᓄᑦ, 
ᖃᓄᐃᓕᐅᕆᐊᖃᕐᓂᐅᔪᑦ ᒪᓕᒐᒃᓴᖃᕐᑐᓂᒃ ᐊᒻᒪ ᖃᓄᐃᓕᖓᓂᖏᓐᓄᑦ 
ᐊᑐᕐᑕᐅᔭᕆᐊᓖᑦ ᑕᒪᒃᑯᓄᖓ ᖃᓄᐃᑐᑐᐃᓐᓇᕐᓄᑦ ᐊᖏᐅᑕᐅᓯᒪᔪᓄᑦ 
ᐊᒻᒪ ᐊᐅᓚᑕᐅᓂᐊᕐᑐᓄᑦ, ᐃᓚᐅᓗᑎᒃ ᑕᒪᒃᑯᐊ ᑭᒃᓕᖃᕐᑎᑕᐅᖃᑕᕐᑐᑦ 
ᑮᓇᐅᔭᒃᑯᕕᒃᒥᑎᑦᓯᖃᑕᕐᓂᕐᒧᑦ ᐱᑕᖃᕆᐊᓕᒃ ᐊᐃᐸᖏᓐᓂᒃ 
ᐊᖏᖃᑎᒌᖃᑕᐅᔪᓂᒃ ᐊᒻᒪ ᐊᐅᓚᑦᓯᖃᑕᐅᓂᐊᕐᑐᓂᒃ; 

ᐊᓯᐊᑎᒍᑦ ᐋᖅᑭᒋᐊᕐᑕᐅᓂᖓ 
 
ᐅᑎᕐᑕᕐᑐᑦ ᑮᓇᐅᔭᐃᑦ  
5. ᐃᓚᒃᑲᓐᓂᖓᓂ 4(1) ᑖᒃᑯᐊ ᐅᑎᕐᑕᕐᑐᑦ ᑮᓇᐅᔭᐃᑦ ᐱᖁᔭᖓ ᐃᓚᒋᐊᕐᑕᕗᖅ 
ᐲᖅᑕᐅᑦᓗᓂ “ᐱᑦᔪᑎᖃᕐᓗᓂ ᓂᐅᕕᕐᓂᐊᕐᓂᕐᒧᑦ, ᓂᐅᕕᐅᑎᖃᕐᓂᐊᕐᓂᕐᒧᑦ ᐊᒻᒪ 
ᐅᖅᓱᐊᓗᒃᑖᕐᑎᑦᓯᖃᑕᕐᓂᕐᒧᑦ ᐊᑕᔪᑦ ᑭᓱᑐᐃᓐᓇᐃᑦ” ᐊᒻᒪ ᐊᓯᔨᐅᑎᖃᕐᓱᓂ “ᐱᑦᔪᑎᖃᕐᓗᓂ 
ᓂᐅᕕᕐᓂᐊᕐᓂᕐᒧᑦ, ᓂᐅᕕᐅᑎᖃᕐᓂᐊᕐᓂᕐᒧᑦ ᐊᒻᒪ ᐅᖅᓱᐊᓗᒃᑖᕐᑎᑦᓯᖃᑕᕐᓂᕐᒧᑦ ᐊᒻᒪ 
ᐊᐅᓚᑦᓯᓂᕐᒧᑦ ᐊᑕᕐᓇᖏᑐᒃᑯᑦ ᐱᑦᔪᑎᖃᕐᑐᓂᒃ ᐅᖅᓱᐊᓗᒃᓂᒃ ᖃᓄᐃᑐᑐᐃᓐᓇᕐᓂᒃ ᐊᑭᖏᓐᓄᑦ 
ᐊᖏᖃᑎᒌᒃᓂᐅᔪᑦ ᐊᒻᒪ ᐊᐅᓚᑦᓯᓂᐅᔪᑦ ᐅᖃᐅᓯᕆᔭᐅᓯᒪᔪᑦ ᐃᓚᖓᓂ 57.1 ᑕᕙᓂ ᑮᓇᐅᔭᐃᑦ 
ᐊᐅᓚᑕᐅᓂᖏᓐᓄᑦ ᐱᖁᔭᖓᓂ”  

 
 

ᐊᑐᓕᕐᑎᑕᐅᓂᐊᕐᓂᖓ 
 
6. ᐅᓇ ᐱᖁᔭᖅ ᐅᕙᓘᓐᓂᑦ ᐃᓚᐃᓇᖓ ᐆᒪ ᐱᖁᔭᐅᑉ ᐊᑐᓕᕐᑎᑕᐅᓇᔭᕐᑐᖅ 
ᐅᑉᓗᖓᓂ ᐅᕙᓘᓐᓃᑦ ᐅᑉᓗᖏᓐᓂ ᐋᖅᑭᒃᑕᐅᓯᒪᔪᖅ ᑲᒥᓴᓇᒧᑦ ᒪᓕᒃᑕᐅᓗᓂ.  
 
 
 
 
 
 
 
 
 
 
 
 
 
 
 
 

 
 
 
 
 

 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

